
Verð að segja að það eru mér vonbrigði að  ekki hafi verið betur staðið að gerð þessa frumvarps. Hér er verið að gera því skóna að ef ekki verði farið í breytingar á leigubílalöggjöf þá eiga stjórnvöld á hættu að málið fari fyrir dómstól Evrópusambandsins er bara ekki allt í lagi að stjórnvöld standi í lappirnar gagnvart ofurvaldi EES samningsins og láti reyna á þetta fyrir dómstólum að minnsta kosti sæki um undanþágu gagnvart þessu regluverki.
Leigubílaakstur er starf sem þúsundir hafa atvinnu af, með því að opna uppá gátt leyfi  til að stunda leigubílaakstur í þágu frelsis mun það svipta fjölskyldum þeirra sem hafa þetta starf að aðalatvinnu framfærslu.
Það er alveg til í því að gera megi þetta starf aðgengilegra fyrir fleiri en það er algjör óþarfi að gera það með þessum hætti. Ég legg til að þetta verði gert með þeim hætti sem Danir hafa farið að hverfa ekki frá stöðvarskyldu og mæliskyldu í leigubifreiðum. Ég get fullyrt það að hvergi í heiminum er betri og öruggari leigubílaþjónusta en á Íslandi, það er engin skortur á leigubílum og ef það er bíð á álagstímum þá er hún ekki lengri en bið á kassa í stórmarkaði á álgastímum þar. Gjaldið er sanngjarnt og ekki hærra heldur en í samanburðarlöndum. Í samantekt á reglum um leigubílaakstur er einungis vitnað í reglur á norðurlöndum en ekki athugað hversvegna eyjar eins og Tenerife sem 800 þúsund manns búa er eingöngu með leigubíla á leigubílastöðvum og eru þessar eyjar hluti af Spáni sem er aðildarríki Evrópusambandsins.  Það gleymist líka þegar fjallað er um lög um leigubifreiðar þá hefur verið opnað fyrir þúsundir annarra leyfa til að aka farþegum gegn gjaldi á svokölluðum  ferðaþjónustuleyfum á allar gerðir ökutæka, eins eru hundruð leyfa sem eru kölluð eðalvagnaleyfi allir þessir aðilar eru að vinna við einhverskonar leigubílaþjónustu og finna leigubílstjórar fyrir samkeppni við þessa aðila í auknum mæli. Það er mín skoðun að það ætti að fresta framlagningu þessa frumvarps þar til kannað hafi verið hvort ekki fáist undanþága frá þessum tilskipunum. Einnig legg ég til að ef lögin verða samþykkt að gildistöku verði frestað um 3 ár svo leigubílstjórum sem lagt hafa í miklar fjárfestingar fái aðlögunartíma til að standa straum af þeirri fjárfestingu.

